
28, సెప్టెంబర్ 2026, సోమవారం భారత్ సమాచార్

ఇనుగుర్తిలో రెండ్రోజులు భగీరథ నీటి సరఫరా నిలిపివేత

భారత్ సమాచార్, మహబూబాబాద్ జిల్లా: గ్రీన్‌ఫీల్డ్ హైవే
రోడ్డు  నిర్మాణ పనుల కారణంగా ఇనుగుర్తి  మండలంలో

మిషన్ భగీరథ మంచినీటి సరఫరాను రెండు రోజుల పాటు

నిలిపివేయనున్నట్లు  ఎంపీడీవో బండారు పార్థసారథి

తెలిపారు. అక్టోబర్ 1, 2 తేదీల్లో నీటి సరఫరాకు

అంతరాయం ఉంటుందని సోమవారం విడుదల చేసిన

ప్రకటనలో పేర్కొన్నారు. రహదారి నిర్మాణ పనులకు

అవసరమైన చర్యలు చేపట్టాల్సి ఉండటంతో ఈ నిర్ణయం

తీసుకున్నట్లు  తెలిపారు.

మిషన్ భగీరథ నీటి సరఫరా నిలిచిపోయే విషయాన్ని
మండలంలోని అన్ని గ్రామాల ప్రజలకు ముందుగానే

తెలియజేయాలని ఎంపీడీవో పంచాయతీ పాలకవర్గాలు,

పంచాయతీ కార్యదర్శులను ఆదేశించారు. ఆయా గ్రామాల్లో
దండోరా వేయించి ప్రజలకు సమాచారం అందించాలని

సూచించారు. నీటి సరఫరా నిలిపివేతపై ప్రజలకు స్పష్టమైన

అవగాహన కల్పించి, ఎలాంటి ఇబ్బం దులు తలెత్తకుండా

ముందస్తు చర్యలు తీసుకోవాలని అధికారులకు

సూచించారు.

రెండు రోజుల పాటు తాగునీటి సరఫరా నిలిచిపోనున్న
నేపథ్యంలో గ్రామపంచాయతీలు ప్రత్యామ్నాయ నీటి

సరఫరా ఏర్పాట్లు  చేయాలని ఎంపీడీవో కోరారు. ప్రజలకు

తాగునీటి ఇబ్బం దులు కలగకుండా అవసరమైన చర్యలు
చేపట్టాలని సూచించారు. గ్రామాల్లో అందుబాటులో ఉన్న
ప్రత్యామ్నాయ నీటి వనరులను గుర్తిం చి, అవసరమైన

మేరకు వినియోగించుకునేలా ఏర్పాట్లు  చేయాలని

తెలిపారు. ప్రజలకు నీటి కొరత ఏర్పడకుండా సంబంధిత

అధికారులు సమన్వయంతో పనిచేయాలని సూచించారు.

అక్టోబర్ 1, 2 తేదీల్లో మిషన్ భగీరథ నీటి సరఫరా

నిలిచిపోతున్నందున ఇనుగుర్తి  మండల ప్రజలు ముందస్తుగా
అవసరమైన నీటిని నిల్వ చేసుకోవాలని ఎంపీడీవో

పార్థసారథి సూచించారు. గ్రామపంచాయతీలు ఏర్పాటు
చేసే ప్రత్యామ్నాయ నీటి సదుపాయాలను సద్వినియోగం

చేసుకోవాలని కోరారు. గ్రీన్‌ఫీల్డ్ హైవే నిర్మాణ పనులకు

ప్రజలు సహకరించాలని, నీటి సరఫరా పునరుద్ధరణకు

సంబంధించిన సమాచారం అధికారుల ద్వారా
తెలియజేయబడుతుందని తెలిపారు.

